
PR_COD_1am

Tifsira tas-simboli użati

* Proċedura ta' konsultazzjoni
maġġoranza tal-voti mitfugħa

**I Proċedura ta' koperazzjoni (l-ewwel qari)
maġġoranza tal-voti mitfugħa

**II Proċedura ta' koperazzjoni (it-tieni qari)
maġġoranza tal-voti mitfugħa, sabiex tiġi approvata l-pożizzjoni 
komuni
maġġoranza tal-Membri kollha tal-Parlament, sabiex tiġi miċħuda 
jew emendata l-pożizzjoni komuni

*** Proċedura ta' kunsens
maġġoranza tal-Membri kollha tal-Parlament, apparti fil-każi 
msemmija fl-Artikoli 105, 107, 161 u 300 tat-Trattat KE u fl-
Artikolu 7 tat-Trattat UE

***I Proċedura ta' kodeċiżjoni (l-ewwel qari)
maġġoranza tal-voti mitfugħa

***II Proċedura ta' kodeċiżjoni (it-tieni qari)
maġġoranza tal-voti mitfugħa, sabiex tiġi approvata l-pożizzjoni 
komuni
maġġoranza tal-Membri kollha tal-Parlament, sabiex tiġi miċħuda 
jew emendata l-pożizzjoni komuni

***III Proċedura ta' kodeċiżjoni (it-tielet qari)
maġġoranza tal-voti mitfugħa, sabiex jiġi approvat it-test konġunt 

(It-tip ta' proċedura jiddependi mill-bażi legali proposta mill-Kummissjoni.)

Emendi għal test leġiżlattiv

Fl-emendi li jsiru mill-Parlament, it-test emendat huwa indikat b' tipa 
qawwija u korsiva. Fil-każ ta' atti li jemendaw, il-partijiet li jittieħdu kif 
inhuma minn dispożizzjoni eżistenti li l-Parlament jixtieq jemenda, imma li l-
Kummissjoni ma tkunx emendat, huma indikati b'tipa qawwija. It-tħassir 
eventwali li jikkonċerna dawn il-partijiet jiġi indikat kif ġej: [...]. Test korsiv 
normali huwa indikazzjoni għas-servizzi tekniċi li turi partijiet tat-test 
leġiżlattiv li għalihom qed tkun proposta korrezzjoni bl-iskop li tgħin fil-
preparazzjoni tat-test finali (pereżempju, żbalji ovvji jew nuqqasijiet 
f'verżjoni lingwistika minnhom). Il-korrezzjonijiet proposti huma suġġetti 
għall-qbil tas-servizzi tekniċi involuti.

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW

dwar il-proposta għal deċiżjoni tal-ParlamentEwropew u tal-Kunsill dwar it-twaqqif ta' 
programm Komunitarju biex jappoġġja attivitajiet speċifiċi fil-qasam tas-servizzi 
finanzjarji, ir-rappurtaġġ finanzjarju u l-ivverifikar
(COM(2009)0014 – C6-0031/2009 – 2009/0001(COD))

(Proċedura ta' kodeċiżjoni: l-ewwel qari)

Il-Parlament Ewropew,

– wara li kkunsidra l-proposta mill-Kummissjoni lill-Parlament Ewropew u lill-Kunsill 
(COM (2009)0014),

– wara li kkunsidra l-Artikolu 251(2) u l-Artikolu 95 tat-Trattat KE, skont liema artikoli l-
Kummissjoni ppreżentat il-proposta lill-Parlament (C6-0031/2009),

– wara li kkunsidra l-Artikolu 51 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Affarijiet Ekonomiċi u Monetarji u l-
opinjonijiet tal-Kumitat għall-Affarijiet Legali u l-Kumitat għall-Baġits (A6-0246/2009),

1. Japprova l-proposta tal-Kummissjoni kif emendata;

2. Jikkunsidra li l-ammont ta' referenza indikat fil-proposta leġiżlattiva għandu jkun 
kompatibbli mas-siling tal-intestatura 1a tal-qafas finanzjarju pluriennali għall-perjodu 
2007-2013 u jindika li l-ammont annwu għandu jiġi deċiż bil-proċedura baġitarja annwali 
skont it-termini tal-Punt 37 tal-Ftehima Interistituzzjonali tas-17 ta' Mejju 2006 bejn il-
Parlament Ewropew, il-Kunsill u l-Kummissjoni dwar id-dixxiplina baġitarja u l-ġestjoni 
finanzjarja tajba1 (IIA);

3. Jikkunsidra li l-Punt 47 tal-IIA japplika fil-każ li l-korpi Ewropej ikkofinanzjati mill-
programm biex jappoġġjaw l-attivitajiet speċifiċi fil-qasam tas-servizzi finanzjarji, ir-
rappurtaġġ finanzjarju u l-ivverifikar isiru aġenziji;

4. Jitlob lill-Kummissjoni biex terġa' tirreferi l-kwistjoni lill-Parlament jekk ikollha l-ħsieb li 
temenda l-proposta b'mod sustanzjali jew li tibdilha b'test ġdid;

5. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-
Kunsill u lill-Kummissjoni.

Emenda 1

1 ĠU C 139, 14.6.2006. p. 1.

Proposta għal deciżjoni
Premessa 2

Test propost mill-Kummissjoni Emenda

(2) F'ekonomija globali, hemm il-ħtieġa 
biex ssir konverġenza tal-istandards bejn 
ġurisdizzjonijiet jew jiġu żviluppati 
standards internazzjonali. Huwa għalhekk 
importanti li l-Komunità jkollha rwol fil-
proċess tal-istipular tal-istandards 
internazzjonali għas-swieq finanzjarji. Biex 
jiġi żgurat li l-interessi tal-Komunità jiġu 
rrispettati u li l-istandards globali jkunu ta' 
kwalità għolja u kompatibbli mal-
leġiżlazzjoni Komunitarja, huwa essenzjali 
li l-interessi tal-Komunità jkunu 
rrappreżentati adegwatement fil-proċessi 
tal-istipular tal-istandards internazzjonali.

(2) F'ekonomija globali, hemm il-ħtieġa 
biex ssir konverġenza tal-istandards bejn 
ġurisdizzjonijiet jew jiġu żviluppati 
standards internazzjonali fil-qafas ta' 
proċess trasparenti u demokratiku. Huwa 
għalhekk importanti li l-Komunità jkollha 
rwol fil-proċess tal-istipular tal-istandards 
internazzjonali għas-swieq finanzjarji. Biex 
jiġi żgurat li l-interessi tal-Komunità jiġu 
rrispettati u li l-istandards globali jkunu ta' 
kwalità għolja u kompatibbli mal-
leġiżlazzjoni Komunitarja, huwa essenzjali 
li l-interessi tal-Komunità jkunu 
rrappreżentati adegwatement fil-proċessi 
tal-istipular tal-istandards internazzjonali.

Ġustifikazzjoni

Il-Parlament Ewropew jesprimi ruħu diversi drabi dwar il-bżonn li tiġi mtejba l-governanza 
tal-istituzzjonijiet internazzjonali filwaqt li jelaboraw in-normi tal-kontabilità u finanzjarji.

Emenda 2

Proposta għal deciżjoni
Premessa 2 a (ġdida)

Test propost mill-Kummissjoni Emenda

 (2a) Il-kriżi finanzjarja enfasizzat il-
bżonn li tittejeb l-governanza tal-Bord 
Internazzjonali tal-Istandards tal-
Kontabilità skont kif inhuma stipulati fir-
riżoluzzjoni tal-Parlament Ewropew tal-24 
ta' April 2008 dwar l-Istandards 
Internazzjonali ta’ Rappurtaġġ 
Finanzjarju u l-governanza tal-Bord 
Internazzjonali tal-Istandards tal-
Kontabilità (IASB)1.
1. ĠU C...

Emenda 3

Proposta għal deciżjoni
Premessa 5

Test propost mill-Kummissjoni Emenda

(5) Huwa wkoll xieraq li jiġu pprovduti 
għotjiet ta' azzjoni lit-tliet strutturi ġuridiċi 
ta' appoġġ li l-mira esklussiva tagħhom 
hija li jitforna appoġġ amministrattiv lill-
Kumitat tar-Regolaturi Ewropej tat-Titoli, 
stabbilit bid-Deċiżjoni tal-Kummissjoni 
2001/527/KE, il-Kumitat tas-Sorveljaturi 
tal-Banek Ewropej [il-Kumitat tas-
Superviżuri Bankarji Ewropej] stabbilit 
bid-Deċiżjoni tal-Kummissjoni 2004/5/KE 
u l-Kumitat tas-Sorveljaturi tal-
Assigurazzjonijiet u l-Pensjonijiet tax-
Xogħol Ewropej [il-Kumitat tas-
Superviżuri Ewropej tal-Assigurazzjonijiet 
u l-Pensjonijiet tax-Xogħol] stabbilit bid-
Deċiżjoni tal-Kummissjoni 2004/6/KE, 
għat-twettiq ta' proġetti b'rabta, fost l-
oħrajn, mat-taħriġ tal-persunal ta' 
awtoritajiet superviżorji nazzjonali u l-
immaniġġjar ta' proġetti tat-teknoloġija 
informatika.

(5) Huwa wkoll xieraq li jiġu pprovduti 
għotjiet lit-tliet strutturi ġuridiċi ta' appoġġ, 
li jitforna appoġġ lill-Kumitat tar-
Regolaturi Ewropej tat-Titoli, stabbilit bid-
Deċiżjoni tal-Kummissjoni 2001/527/KE, 
il-Kumitat tas-Sorveljaturi tal-Banek 
Ewropej [il-Kumitat tas-Superviżuri 
Bankarji Ewropej] stabbilit bid-Deċiżjoni 
tal-Kummissjoni 2004/5/KE u l-Kumitat 
tas-Sorveljaturi tal-Assigurazzjonijiet u l-
Pensjonijiet tax-Xogħol Ewropej [il-
Kumitat tas-Superviżuri Ewropej tal-
Assigurazzjonijiet u l-Pensjonijiet tax-
Xogħol] stabbilit bid-Deċiżjoni tal-
Kummissjoni 2004/6/KE, għat-twettiq tal-
mandati tagħhom b'rabta, fost l-oħrajn, 
mat-taħriġ tal-persunal ta' awtoritajiet 
superviżorji nazzjonali u l-immaniġġjar ta' 
proġetti tat-teknoloġija informatika.

Emenda 4

Proposta għal deciżjoni 
Premessa 7

Abbozz ta' proposta tal-Kummissjoni Emenda

(7) Kofinanzjament Komunitarju jiżgura li 
dawn il-korpi jibbenefikaw minn 
finanzjament ċar, stabbli, diversifikat, 
razzjonali u adegwat u li jippermettilhom 
jirrealizzaw il-missjoni tagħhom ta' interess 
pubbliku b'mod indipendenti u effiċjenti. 

(7) Kofinanzjament Komunitarju jiżgura li 
dawn il-korpi jibbenefikaw minn 
finanzjament ċar, stabbli, diversifikat, 
razzjonali u adegwat u li jippermettilhom 
jirrealizzaw il-missjoni tagħhom ta' interess 
pubbliku b'mod indipendenti u effiċjenti. 
Il-Kummissjoni għandha tiżgura li l-korpi 
li jagħmlu attivitajiet f'pajjiżi terzi, 
bħalma huma l-Bord għas-Sorveljanza 
tal-Interess Pubbliku (PIOB) u l-
Fondazzjoni tal-Kumitat għall-Istandards 

Internazzjonali tal-Kontabilità (IASCF) 
ma għandhomx jibbenefikaw mill-
programm Komunitarju sa ma jsiru 
arranġamenti ta' finanzjament, inkluż 
minn pajjiżi terzi, li jifforma maġġoranza 
tal-finanzjament totali tagħhom.

Emenda 5

Proposta għal deciżjoni
Premessa 7 a (ġdida)

Test propost mill-Kummissjoni Emenda

 (7a) Finanzjament suffiċenti għandu jiġi 
previst bħala kontribut Komunitarju 
għall-funzjonament tal-Kumitati 
Lamfalussy tal-livell 3 kif ukoll it-twaqqif 
tal-istandards internazzjonali tal-
kontabiltà, b'mod partikulari għall-
IASCF, li jinkludi l-IASB u l-
intermedjarju Ewropew tiegħu, il-Grupp 
Konsultattiv Ewropew għar-Rappurtar 
Finanzjarju (EFRAG).

Emenda 6

Proposta għal deciżjoni
Premessa 7 b (ġdida)

Test propost mill-Kummissjoni Emenda

 (7b) Il-finanzjament Komunitarju tal-
kumitati tal-Livell 3 u l-EFRAG, l-IASCF 
u l-PIOB għandhom, b'mod partikolari 
għal dak li għandu x'jaqsam mal-IASCF, 
ikun kundizzjonat mis-sodisfazzjon 
prattiku tar-rekwiżiti tal-governanza 
mniżżlin mill-Komunità. 

Ġustifikazzjoni

Filwaqt li l-bżonn ta' titjib fil-governanza tal-IASCF issa ġiet rrikonoxxuta u integrata fid-
diskussjonijiet dwar ir-riforma arkitetturali tas-sistema finanzjarja globali, il-finanzjament 
kollu tal-IASCF għandu jiġi kkundizjonat għall-adattament konkreta tal-eżiġenzi tal-Unjoni 
fil-qasam tal-governanza. 

Emenda 7

Proposta għal deciżjoni
Premessa 8

Test propost mill-Kummissjoni Emenda

(8) Barra mit-tibdil fil-modi tal-
finanzjament tagħhom, l-IASCF u l-
EFRAG għaddejin minn riformi ta' 
governanza biex jiġi żgurat li l-istrutturi u 
l-proċessi tagħhom jiggarantixxu l-kapaċità 
tagħhom li jwettqu l-missjoni tagħhom ta' 
interess pubbliku b'mod indipendenti u 
effiċjenti. Dawn ir-riformi għandhom 
jidħllu fis-seħħ sa meta jibda l-
kofinanzjament Komunitarju.

(8) Barra mit-tibdil fil-modi tal-
finanzjament tagħhom, l-IASCF u l-
EFRAG għaddejin minn riformi ta' 
governanza biex jiġi żgurat li l-istrutturi u 
l-proċessi tagħhom jiggarantixxu l-kapaċità 
tagħhom li jwettqu l-missjoni tagħhom ta' 
interess pubbliku b'mod indipendenti, 
effiċjenti, trasparenti u demokratiku. L-
importanza ta' dawk ir-riformi ġiet 
enfasizzata mill-G20, mill-Grupp 
Larosière, u mill-Komunikazzjoni tal-
Kummissjoni għall-Kunsill Ewropew tar-
Rebbiegħa tal-4 ta' Marzu 2009, bl-isem 
"Immexxu l-irpiljar Ewropew". Dawn ir-
riformi għandhom jidħllu fis-seħħ sa meta 
jibda l-kofinanzjament Komunitarju. Għal 
dak li għandu x'jaqsam mal-IASCF, ir-
riformi għandhom jissodisfaw, inter alia, 
l-aspettattivi msemmijin fil-
Konklużjonijiet tal-kunsill tat-8 ta' Lulju 
2008 u fir-Riżoluzzjoni tal-Parlament 
Ewropew tal-24 ta' April 2008, b'mod 
partikolari għal dak li għandu x'jaqsam 
mat-twaqqif tal-Bord tal-Monitoraġġ 
b'setgħat relevanti u kompożizzjonijiet kif 
ikun meħtieġ; il-kisba ta' trasparenza u 
leġittimità akbar fil-proċessi standard u 
għall-għemil tal-aġenda tal-IASCF; it-
titjib tal-effettività tal-Kunsill Konsultattiv 
għall-Istandards; il-formalizzazzjoni tal-
irwol tal-valutazjonijiet tal-impatt bħala 
parti mid-debitu proċess tal-IASB; u t-
twaqqif ta' reġim stabbli u indipendenti 
għall-iffinanzjar.

Emenda 8

Proposta għal deciżjoni 
Premessa 9 a (ġdida)

Abbozz ta' proposta tal-Kummissjoni Emenda

(9a) Ukoll jekk it-Tmien Direttiva tal-
Kunsill tal-10 ta' April 1984 ibbażata fuq 
l-Artikolu 54(3)(g) tat-Trattat dwar l-
approvazzjoni ta' persuni responsabbli 
għat-twettiq tal-verifiki skont il-liġi tad-
dokument tal-kontabilità1 obbligat lill-
Istati Membri jwaqqfu korpi indipendenti 
ta' sorveljanza fil-qasam tal-verifika, il-
kriżi finanzjarja kixfet id-defiċjenzi fis-
sorveljanzi magħmula mid-ditti tal-
verifika u b'mod partikolari fejn tidħol il-
kooperazzjoni Komunitarju bejn il-korpi 
ta' sorveljanza. Tajjeb li l-Kummissjoni 
tippreżenta pjan sal-1 ta' Lulju 2010 
għall-inforzar tal-kooperazzjoni 
Komunitarja bejn il-korpi ta' sorveljanza 
tad-ditta tal-verifika, u tissuġġerixxi li tali 
inforzar ikun skont linji simili għal dawk 
għall-iżvilupp jew it-titjib tal-kumitati tal-
livell 3.
1. ĠU C 126, 12.5.1984, p. 20.

Emenda 9

Proposta għal deciżjoni
Premessa 11

Test propost mill-Kummissjoni Emenda

(11) Ladabra l-għażla ta' benefiċjarji ġdid 
hija miżura ta' ambitu ġenerali skont it-
tifsira tal-Artikolu 2 tad-Deċiżjoni tal-
Kunsill 1999/468/KE tat-28 ta’ Ġunju 1999 
li tipprovdi l-proċeduri għall-eżerċizzju 
tas-setgħat tal-implimentazzjoni konferiti 
fuq il-Kummissjoni, dik l-għażla għandha 
ssir billi tintuża l-proċedura regolatorja 
prevista fl-Artikolu 5 ta’ dik id-Deċiżjoni.

(11) Ladabra l-għażla ta' benefiċjarji ġdid 
hija miżura ta' ambitu ġenerali skont it-
tifsira tal-Artikolu 2 tad-Deċiżjoni tal-
Kunsill 1999/468/KE tat-28 ta’ Ġunju 1999 
li tipprovdi l-proċeduri għall-eżerċizzju 
tas-setgħat tal-implimentazzjoni konferiti 
fuq il-Kummissjoni.

(11a) B'mod partikolari, il-Kummissjoni 

għandu jkollha s-setgħa tiddeċiedi dwar l-
ammonti u l-perċentwal massimu għall-
iffinanzjar u tagħżel il-benefiċċjarji l-
ġodda għall-Programm. Ladarba dawk il-
miżuri huma ta' ambitu ġeneriku u huma 
intiżi biex jemendaw elementi mhux-
essenzjali ta' din id-Deċiżjoni, għandhom 
ikunu adottati skont it-termini tal-
proċedura regolatorja bl-iskrutinju skont 
ma jiddisponi l-Artikolu 5a tad-Deċiżjoni 
1999/468/KE.

Emenda 10

Proposta għal deciżjoni
Premessa 13 a (ġdida)

Test propost mill-Kummissjoni Emenda

(13a) Il-kriżi finanzjarja ħarġet biċ-ċar li 
r-riforma tal-mudell regolatorju u 
superviżorju tas-settur finanzjarju tal-
Unjoni Ewropea hija meħtieġa. B'mod 
partikulari fil-Kommunikazzjoni tagħha 
tad-29 ta' Ottubru 2008, bl-isem "Minn 
kriżi finanzjarja għal irkupru: Qafas 
Ewropew għall-azzjoni", li kienet ħatret 
grupp ta' esperti, immexxija minn 
Jacques de Larosière, sabiex tiġi studjata 
l-organizzazzjoni tal-istituzzjonijiet 
finanzjarji Ewropej bil-għan li jiġu 
żgurati s-solidità tal-kontroll, il-
funzjonament tajjeb tas-swieq u t-tisħiħ 
tal-koperazzjoni Ewropea fil-qasam tas-
sorveljanza tal-istabilità finanzjarja, fil-
qasam tal-mekkaniżmi ta' twissija bikrija 
u lal-ġestjoni tal-kriżi, inkluż l-
immaniġġjar ta' riskji transkonfinali u 
transettorjali. Dan il-grupp ta’ esperti 
kellu wkoll il-kompitu li janalizza bir-
reqqa l-kooperazzjoni bejn l-Unjoni 
Ewropea u ġurisdizzjonijiet prinċipali 
oħrajn sabiex jikkontribwixxi għall-
istabilità finanzjarja fuq livell dinji. Il-
Kummissjoni kellha tippreżenta lill-
Parlament Ewropew u lill-Kunsill kemm 
jista’ jkun malajr, u sa mhux aktar tard 

mill-1 ta’ Lulju 2010, l-eżitu prattiku ta' 
din il-ħidma flimkien mal-proposti 
leġiżlattivi meħtieġa biex jimtela l-vojt li 
nstab fid-dispożizzjonijiet dwar il-
kooperazzjoni fil-qasam tas-sorveljanza.

Emenda 11

Proposta għal deciżjoni
Artikolu 4

Test propost mill-Kummissjoni Emenda

Il-benefiċjarji msemmija fl-Anness 
għandhom jibbenefikaw mill-Programm.

Il-benefiċjarji msemmija fl-Anness 
għandhom jibbenefikaw mill-Programm. 
Dawk il-benefiċċjarji li jwettqu attivitajiet 
f'pajjiżi terzi, bħalma huma l-IASCF u l-
PIOB, ma għandhomx jibbenefikaw mill-
Programm sakemm l-arranġamenti 
korrispondentement newtri ta' 
finanzjament, inkluż minn pajjiżi terzi, ma 
jiffurmaw maġġoranza tal-iffinanzjar 
totali tagħhom.

Ġustifikazzjoni

L-għan tal-proposta li tnaqqas id-dipendenza ta' dawn il-korpi fuq l-iffinanzjar tal-industrija 
jintlaħaq aħjar jekk issir pressjoni fuq partijiet li mhumiex tal-Unjoni Ewropea sabiex isegwu 
l-istess passi. Hemm ftit li xejn skop li jkun hemm iffinanzjar mill-Unjoni Ewropea jekk l-
industrija tibqa' tiddomina fi bnadi oħra.

Emenda 12

Proposta għal deciżjoni
Artikolu 5 – paragrafu 2

Test propost mill-Kummissjoni Emenda

2. Il-finanzjament Komunitarju lill-
benefiċjarji stipulat fit-Taqsima A tal-
Anness għandu jingħata biss fil-forma ta' 
għotjiet operatorji, li għandhom jintużaw 
biex jiffinanzjaw il-kosti operatorji u l-
ispejjeż inkluż it-treġija tas-segretarjati u r-
remunerazzjoni tal-impjegati tagħhom. Fil-
każ ta' tiġdid, l-għotjiet operatorji ma 

2. Il-finanzjament Komunitarju lill-
benefiċjarji stipulati fit-Taqsimiet A u B 
tal-Anness, għandu jingħata biss fil-forma 
ta' għotjiet ta' azzjoni. L-għotjiet operatorji, 
li għandhom jintużaw biex jiffinanzjaw il-
kosti operatorji u l-ispejjeż inkluż it-treġija 
tas-segretarjati u r-remunerazzjoni tal-
impjegati tagħhom. Fil-każ ta' tiġdid, l-

għandhomx jitnaqqsu awtomatikament. għotjiet operatorji ma għandhomx 
jitnaqqsu awtomatikament.

Emenda 13

Proposta għal deciżjoni
Artikolu 5 – paragrafu 3 – parti introduttorja

Test propost mill-Kummissjoni Emenda

3. Il-finanzjament Komunitarju lill-
benefiċjarji stipulati fit-Taqsima B tal-
Anness, għandu jingħata biss fil-forma ta' 
għotjiet ta' azzjoni. Għotjiet ta' azzjoni 
għandhom jingħataw biss għall-attivitajiet 
stipulati fl-Artikolu 6 u għandhom ikunu 
soġġetti għall-kundizzjonijiet li ġejjin: (a)

3. Il-finanzjament Komunitarju lill-
benefiċjarji stipulati fit-Taqsimiet A u B 
tal-Anness, għandu jingħata biss fil-forma 
ta' għotjiet ta' azzjoni. Għotjiet ta' azzjoni 
għandhom jingħataw biss għall-attivitajiet 
stipulati fl-Artikolu 6 u għandhom ikunu 
soġġetti għall-kundizzjonijiet li ġejjin: 

Emenda 14

Proposta għal deciżjoni
Artikolu 5 – paragrafu 3 a

Test propost mill-Kummissjoni Emenda

(a) ma għandhomx ikopru attivitajiet 
inklużi fil-mandati tal-Kumitat tar-
Regolaturi Ewropej tat-Titoli, il-Kumitat 
tas-Superviżuri Bankarji Ewropej u l-
Kumitat tas-Superviżuri Ewropej tal-
Assigurazzjonijiet u l-Pensjonijiet tax-
Xogħol; (b)

(a) għandhom ikopru attivitajiet kollha li 
jikkontribwixxu sabiex jiġu sodisfatti l-
mandati tal-Kumitat tar-Regolaturi 
Ewropej tat-Titoli, il-Kumitat tas-
Superviżuri Bankarji Ewropej u l-Kumitat 
tas-Superviżuri Ewropej tal-
Assigurazzjonijiet u l-Pensjonijiet tax-
Xogħol, u jistgħu jinkludu wkoll 
attivitajiet oħra apparti dawk imsemmija 
fl-Artikolu 6;

Emenda 15

Proposta għal deciżjoni
Artikolu 5 – paragrafu 3 – punt b

Test propost mill-Kummissjoni Emenda

(b) il-funzjoni ta' appoġġ amministrattiv 
tal-benefiċjarji stipulati fit-Taqsima B tal-

(b) Il-funzjonijiet ta' appoġġ għandha tkun 
l-għan tal-benefiċjarji msemmija fit-

Anness għandha tiġi stipulata ċarament 
fl-istatuti rispettivi tagħhom. Il-funzjoni 
ta' appoġġ amministrattiv għandha tkun l-
għan uniku tal-benefiċjarji msemmija fit-
Taqsima B tal-Anness u għandha tinkludi 
t-twettiq tal-attivitajiet stipulati fl-
Artikolu 6 għall-benefiċċju tal-Kumitat tar-
Regolaturi Ewropej tat-Titoli, il-Kumitat 
tas-Superviżuri Bankarji Ewropej u l-
Kumitat tas-Superviżuri Ewropej tal-
Assigurazzjonijiet u l-Pensjonijiet tax-
Xogħol.

Taqsimiet A u B tal-Anness u għandha 
tinkludi t-twettiq tal-attivitajiet stipulati fl-
Artikolu 6 għall-benefiċċju tal-Kumitat tar-
Regolaturi Ewropej tat-Titoli, il-Kumitat 
tas-Superviżuri Bankarji Ewropej u l-
Kumitat tas-Superviżuri Ewropej tal-
Assigurazzjonijiet u l-Pensjonijiet tax-
Xogħol.

Emenda 16

Proposta għal deciżjoni
Artikolu 5 – paragrafu 4 

Test propost mill-Kummissjoni Emenda

4. Il-Kummissjoni għandha tiddeċiedi dwar 
l-ammonti u l-perċentwal massimu ta' 
finanzjament. Tali deċiżjoni tal-
Kummissjoni għandha tiġi ppubblikata.

4. Il-Kummissjoni għandha tiddeċiedi dwar 
l-ammonti u l-perċentwal massimu ta' 
finanzjament. Tali deċiżjoni tal-
Kummissjoni għandha tiġi ppubblikata. 
Dawk il-miżuri, intiżi biex jemendaw l-
elementi mhux-essenzjali ta' din id-
Deċiżjoni, għandhom ikunu adottati skont 
it-termini tal-proċedura regolatorja bl-
iskrutinju msemmi fl-Artikolu 13(2).

Emenda 17

Proposta għal deciżjoni
Artikolu 9 – paragrafu 1 

Test propost mill-Kummissjoni Emenda

1. L-ammont finanzjarju ta' referenza 
għall-implimentazzjoni ta' din id-Deċiżjoni 
matul il-perjodu 2010-2013 huwa 
EUR 36.2 miljun.

1. L-ammont finanzjarju ta' referenza 
għall-implimentazzjoni ta' din id-Deċiżjoni 
matul il-perjodu 2010-2012 huwa EUR 60 
miljun.

Emenda 18

Proposta għal deciżjoni
Artikolu 9 – paragrafu 2 a (ġdid)

Test propost mill-Kummissjoni Emenda

2a. F'każ fejn tkun se tippreżenta l-ewwel 
talba tagħha għal approprjazzjoni lill-
awtorità baġitarja in relazzjoni għall-
Fondazzjoni tal-Kumitat għall-Istandards 
Internazzjonali tal-Kontabilità, il-
Kummissjoni għandha takkumpanja tali 
talba b'rapport dwar ir-riformi fil-
governanza tal-korp li jkun se jiġi vvalutat 
mill-Parlament Ewropew u mill-Kunsill 
qabel il-15 ta' April tas-sena tat-talba. Ir-
rapport għandu jiffoka fuq l-istruttura u 
l-proċessi tal-governanza, inklużi l-
kompożizzjoni u l-poteri tal-Bord tal-
Monitoraġġ. Ir-rapport għandu wkoll 
jiffoka fuq l-abilità tal-IASCF u l-IASB li 
jwettqu l-missjoni tagħhom ta' interess 
pubbliku b'mod trasparenti u effiċjenti. 
Ir-rapport għandu wkoll jindika l-
progress f'dak li għandu x'jaqsam mar-
roadmaps għall-introduzzjoni f'pajjiżi 
terzi tal-IFRS għall-emittenti domestiċi 
tagħhom.

Emenda 19

Proposta għal deciżjoni
Artikolu 11 – paragrafu 1

Test propost mill-Kummissjoni Emenda

1. Il-Kummissjoni għandha tiżgura li, għal 
kwalunkwe azzjoni ffinanzjata mill-
Programm, il-benefiċjarju jippreżenta 
rapporti annwali tekniċi u finanzjarji dwar 
il-progress tal-ħidma u li rapport finali jkun 
ippreżentat wara li tintemm l-azzjoni. Il-
Kummissjoni għandha tiddetermina l-
forma u l-kontenut tar-rapporti.

1. Il-Kummissjoni għandha tiżgura li, għal 
kwalunkwe azzjoni ffinanzjata mill-
Programm, il-benefiċjarju jippreżenta 
rapporti annwali tekniċi u finanzjarji dwar 
il-progress tal-ħidma u li rapport finali jkun 
ippreżentat wara li tintemm l-azzjoni. Il-
Kummissjoni għandha tiddetermina l-
forma u l-kontenut tar-rapporti. Il-
benefiċjarji għandhom ukoll jippreżentaw 
rapport annwali lill-Parlament Ewropew.

Ġustifikazzjoni

Ikun aħjar jekk il-Parlament, bħala awtorita tal-baġit, ikun assoċjat fil-kontroll u l-
evalwazzjoni tal-effikaċità tal-finanzjament tal-organiżmi benefiċjarji permezz tar-rapport 
annwali tal-Parlament. 

Emenda 20

Proposta għal deciżjoni
Artikolu 13 – paragrafu 2 – subparagrafu 1 

Test propost mill-Kummissjoni Emenda

2. Meta ssir referenza għal dan il-
paragrafu, il-proċedura regolatorja stipulata 
fl-Artikolu 5 tad-Deċiżjoni 1999/468/KE 
hija applikabbli, b'konformità mal-
Artikoli 7 u 8 tagħha.

2. Meta ssir referenza għal dan il-
paragrafu, il-proċedura regolatorja bi 
skrutinju stipulata fl-Artikolu 5a(1) sa (4), 
u l-Artikolu 7 tad-Deċiżjoni 1999/468/KE 
hija applikabbli, billi jitqiesu d-
dispożizzjonijiet tal-Artikolu 8 tagħha.

Emenda 21

Proposta għal deciżjoni
Artikolu 13 – paragrafu 2 – subparagrafu 2 

Test propost mill-Kummissjoni Emenda

Il-perjodu previst fl-Artikolu 5(6) tad-
Deċiżjoni 1999/468/KE għandu jkun ta' 
3 xhur.

imħassar

Emenda 22

Proposta għal deciżjoni 
Artikolu 14 – paragrafu 1 – parti introduttorja

Abbozz ta' proposta tal-Kummissjoni Emenda

1. Il-Kummissjoni għandha, mhux aktar 
tard mill-31 ta’ Diċembru 2014, 
tippreżenta rapport abbażi, fost l-oħrajn, 
tar-rapporti annwali msemmija fl-
Artikolu 11(1), lill-Parlament Ewropew u 
l-Kunsill dwar l-ilħiq tal-għanijiet tal-
Programm.

1. Il-Kummissjoni għandha, mhux aktar 
tard minn sitt xhur qabel it-terminazzjoni 
tal-Programm, tippreżenta rapport abbażi, 
fost l-oħrajn, tar-rapporti annwali 
msemmija fl-Artikolu 11(1), lill-Parlament 
Ewropew u l-Kunsill dwar l-ilħiq tal-
għanijiet tal-Programm.

Emenda 23

Proposta għal deciżjoni 
Artikolu 14 – paragrafu 1 a (ġdid)

Abbozz ta' proposta tal-Kummissjoni Emenda

1a. Sal-1 ta' Lulju 2010, il-Kummissjoni 
għandha tippreżenta pjan għar-rinforzar 
tal-kooperazzjoni Komunitarja bejn il-
korpi ta' sorveljanza tad-ditti tal-verifika, 
inkluż kif jitwaqqaf u jiġi ffinanzjat korpi  
simili għal dawk in diżamina għal dawk li 
għandu x'jaqsam mal-kumitati ta' livell 3.

Emenda 24

Proposta għal deciżjoni
Artikolu 14 – paragrafu 2 a (ġdid) 

Test propost mill-Kummissjoni Emenda

2a. Il-Kummissjoni għandha tippreżenta 
kemm jista’ jkun malajr u sa mhux aktar 
tard mill-1 ta’ Lulju 2010 lill-Parlament 
Ewropew, lill-Kunsill u lill-Bank Ċentrali 
Ewropew rapport dwar il-bżonn ta’ 
riformi ulterjuri tas-sistema ta’ 
sorveljanza billi jitqiesu r-
responsabbiltajiet skont it-termini tat-
Trattat, u għandha tissottometti l-proposti 
leġiżlattivi neċessarji.

MEMORANDUM TA’ SPJEGAZZJONI

Ir-rapporteur jilqa’ b’sodisfazzjon il-fatt li l-Kummissjoni segwiet it-talbiet tal-Parlament 
Ewropew u qed tipproponi appoġġ finanzjarju lill-Komunità fis-settur tas-servizzi finanzjarji, 
kif ukoll fl-oqsma tar-rappurtar finanzjarju u l-verifika u l-attivitajiet ta’ ċerti istituzzjonijiet 
Ewropej u internazzjonali. Kofinanzament bħal dan tal-Kumitati tas-Superviżuri, IASCF, 
EFRAG u PIOB, jista’ jagħti kontribut kbir sabiex dawn ikopru d-dmirijiet tagħhom b’mod 
indipendenti u effiċjenti.

Ir-rapporteur jaqbel ukoll mal-Kummissjoni dwar il-ħtieġa li jiġi pprevenut li l-kumitati tal-
awtoritajiet ta' sorveljanza, IASCF, ERFRG, u PIOB, ikollhom joqogħdu fuq l-iffinanzjar 
mhux-diversifikat u volontarju mill-partijiet interessati. Quddiem dan kollu, għandu jkun 
possibbli għalhekk li l-Kumitati tas-Superviżuri IASCF, PIOB u EFRAG jiġu appoġġjati 
b’mod li jkollhom ammont xieraq ta’ mezzi finanzjarji biex jimplimentaw ċerti proġetti 
strateġiċi u b’hekk jiżguraw finanzjament diversifikat u xieraq tal-organizzazzjonijiet 
imsemmija. Għal din ir-raġuni l-programm għandu jitfassal b’mod flessibbli, sabiex għall-
inqas il-Kumitati tas-Superviżuri IASCF, PIOB u EFRAG ikunu jistgħu jirċievu għotjiet 
operatorji u għajnuna finanzjarja relatata mal-miżuri.

Quddiem il-kriżi finanzjarja attwali jidher li huwa indispensabbli li t-tisħiħ tal-konverġenza u 
l-kooperazzjoni fil-qasam tas-servizzi finanzjarji u b'rabta mar-rappurtar finanzjarju u l-
verifika għandhom jingħataw prijorità għolja. Ir-rapporteur jaqbel mal-Kunsill u mal-
Kummissjoni dwar il-ħtieġa li "jiġi ridefinit il-mudell regolatorju u ta' sorveljanza tas-settur 
finanzjarju tal-UE, partikolarment għall-istituzzjonijiet finanzjarji transkonfinali l-kbar"1. Il-
proposti għall-introduzzjoni tal-kulleġġi għall-awtoritajiet ta' sorveljanza fil-kuntest tad-
direttivi varji żgur huma pass żgħir fid-direzzjoni t-tajba.
Mill-banda l-oħra, ir-rapporteur jaħseb li l-fatt li l-Kummissjoni emendat biss id-deċiżjonijiet 
tagħha dwar il-ħatra tal-kumitati ta’ awtoritajiet superviżorji2 juri nuqqas ta’ ambizzjoni, 
għalkemm il-Parlament Ewropew kemm-il darba talab li jingħata qafas legali xieraq lill-
awtoritajiet ta’ superviżjoni wkoll. Il-Kummissjoni setgħet timmaġina l-proposti legali 
neċessarji għall-ħolqien ta’ qafas regolatorju legali, mingħajr ma tantiċipa r-riżultati tal-Grupp 
de Larosière3. Għalhekk, ir-rapporteur jinnota raġunijiet biex il-kofinanzjament tal-kumitati 
għall-ewwel jiġi ffissat għal perjodu ta’ tliet snin, sakemm jinġibdu l-konklużjonijiet politiċi 
korretti minn de Larosière u jiġu wkoll implimentati.

Quddiem dan kollu, ir-rapporteur jirrakkomanda li l-Kummissjoni sa mhux aktar tard mill-
Lulju 2010 għandha tippreżenta rapport flimkien mal-proposti leġiżlattivi meħtieġa lill-
Parlament, lill-Kunsill u lill-BĊE, dwar riforma ulterjuri u s-superviżjoni tas-swieq Ewropej.

Fl-aħħarnjett, ir-rapporteur jispjega li meta jiġi stabbilit il-qafas ta’ referenza fir-rapport, 

1 Il-Komunikazzjoni tal-Kummissjoni "Minn kriżi finanzjarja għall-irkupru: Qafas Ewropew għall-azzjoni", 
COM(2008)706 finali, Brussell, 29 ta' Ottubru 2008, p. 4. 
2 http://ec.europa.eu/internal_market/finances/actionplan/index_en.htm
3 Ara l-Istqarrija tal-Kummissjoni lill-Istampa tal-11 ta’ Novembru 2008 (IP/08/1679), fuq il-websajt: 
http://europa.eu/rapid/pressReleasesAction.do?reference=IP/08/1679&format=HTML&aged=0&language=EN&
guiLanguage=en 

għandu jiġi kkunsidrat ukoll li l-kwistjoni tittratta appoġġ ta’ mill-inqas sitt korpi fuq firxa ta’ 
tliet snin. B’dan l-isfond, ir-rapporteur huwa tal-fehma li l-qafas ta’ referenza finanzjarju 
għandu jiżdied biex il-korpi, bħala prinċipju, ikollhom għad-dispożizzjonijiet tagħhom għall-
inqas 20 miljun euro fis-sena, sabiex proġetti speċifiċi fil-forma ta’ proġetti tal-IT u t-tiġdid 
tal-infrastruttura li jimxi id f’id magħhom ikunu jistgħu jiġu ffinanzjati bl-aħjar mod 
possibbli.

L-OPINJONI TAL-KUMITAT GĦALL-AFFARIJIET LEGALI (*)

KUMITAT GĦALL-AFFARIJIET LEGALI
CHAIRMAN
Ref.: D(2009)19017

(*) Kumitat assoċjat - Artikolu 47 tar-Regoli ta' Proċedura

Ms Pervenche BERÈS
Chairperson
Kumitat għall-Affarijiet Ekonomiċi u Monetarji
ASP 14G206
BRUSSELL

Dwar: Il-programm komunitarju b'appoġġ għall-attivitajiet speċifiċi fil-qasam tas-
servizzi finanzjarji, ir-rapportaġġ finanzjarju u l-ivverifikar (COM(2009)0014 – 
C6-0031/2009 – 2009/0001(COD)) 

Għażiża Ms Berès,

Il-Kumitat dwar l-Affarijiet Legali ngħata l-kooperazzjoni mtejba skont l-Artikolu 47 tar-
Regoli ta' Proċedura għall-opinjoni tiegħu dwar il-proposta hawn imsemmija għal programm 
Komunitarju. Il-Kumitat għall-Affarijiet Legali huwa responsabbli b'mod partikolari għall-atti 
Komunitarji li jaffettwaw l-ordni legali tal-Istati Membri, partikolarment fil-qasam tad-Dritt 
Soċjetarju, li jinkludi wkoll l-oqsma speċifiċi tal-kontabilità u l-verifika tal-kontijiet. 

Minħabba fl-iskeda marsusa tal-kumitat tiegħek, il-Kumitat għall-Affarijiet Legali mhux se 
jkun jista' jipproċedi bil-għoti ta' opinjoni formali qabelma r-rapport tiegħek ikun adottat. 

B'danakollu, il-Kumitat għall-Affarijiet Legali qabel li jibgħatlek l-osservazzjonijiet segwenti. 

Il-Kumitat għall-Affarijiet Legali jilqa' l-proposta għal deciżjoni tal-Parlament Ewropew u tal-
Kunsill li jiġi stabbilit programm Komunitarju għall-appoġġ ta' attivitajiet speċifiċi fil-qasam 
tas-servizzi finanzjarji, tar-rappurtar finanzjarju u l-verifika tal-kontijiet. 

Il-Kumitat għall-Affarijiet Legali jilqa' wkoll ir-rakkomandazzjoni tar-rapporteur tal-Kumitat 
għall-Affarijiet Ekonomiċi u Monetarji li l-Kummissjoni għandha tippreżenta lill-Parlament, 
lill-Kunsill u lill-Bank Ċentrali Ewropew sa mhux aktar tard mill-1 ta' Lulju 2010, rapport u l-
proposti leġiżlattivi neċessarji għal riforma ulterjuri tar-regolamentazzjoni u s-superviżjoni 
tas-swieq finanzjarji Ewropej.

Inoltre, il-Kumitat għall-Affarijiet Legali għandu xi ftit kummenti li jittama li jitqiesu mill-
Kumitat għall-Affarijiet Ekonomiċi u Monetarji. 

Fir-rapport tiegħu dwar l-implimentazzjoni tad-Direttiva 2006/43/KE dwar il-verifika 
statutorja tal-kontijiet annwi u l-kontijiet konsolidati (2008/2247(INI)), il-Kumitat għall-

Affarijiet Legali ġa ddikjara li "jiddispjaċih li mhux l-Istati Membri kollha daħħlu s-sistema 
tas-superviżjoni pubblika rikjesta mid-Direttiva" u nnota ulterjorment li "s-superviżjoni 
pubblika skont it-termini tad-Direttiva għandha tiġi organizzata b'mod tali li jiġu evitati l-
kunflitti ta' interess." Enfasizz wkoll li jqis li hu "importanti ħafna li l-kooperazzjoni rikjesta 
skont it-termini tad-Direttiva bejn l-awtoritajiet ta' superviżjoni pubblika għandha fil-fatt 
timmaterjalizza ruħha, ladarba l-kooperazzjoni intensa bejn l-awtoritajiet ta' superviżjoni 
tindokra l-konverġenza bejn l-Istati Membri u tista' tipprevjeni piżijiet amministrattivi 
addizjonali li jkunu ġejjin minn proċeduri u rekwiżiti nazzjonali differenti."

Għalhekk, il-Kumitat għall-Affarijiet Legali jipproponi l-emendi li ġejjin għal żewġ premessi 
ġodda u paragrafu wieħed ġdid li għandhom jiġu inseriti fl-Artikolu 14 tal-proposta 
konċernanti l-korpi ta' superviżjoni indipendenti fil-qasam tal-verifika tal-kontijiet u jitlob liċ-
Chairman tal-Kumitat għall-Affarijiet Ekonomiċi u Monetarji jieħu in konsiderazzjoni dawn 
l-emendi f'dak li għandu x'jaqsam mal-Artikolu 47 tar-Regoli ta' Proċedura. 

Premessa 7

(7) Kofinanzjament Komunitarju jiżgura li dawn il-korpi jibbenefikaw minn finanzjament ċar, 
stabbli, diversifikat, razzjonali u adegwat u li jippermettilhom jirrealizzaw il-missjoni 
tagħhom ta' interess pubbliku b'mod indipendenti u effiċjenti. Il-Kummissjoni għandha 
tiżgura li l-benefiċjarji li jagħmlu attivitajiet f'pajjżi terzi, bħalma huwa l-PIOB, 
jiżviluppaw politika għalbiex jiżguraw li l-arranġamenti għall-iffinanzjar 
korrispondentement newtri jifformaw il-maġġoranza tal-iffinanzjar totali tagħhom, inkluż 
minn partijiet minn pajjiżi terzi.
  
Premessa 9 a (ġdida)

(9a) Ukoll jekk it-Tmien Direttiva tal-Liġi tal-Kumpanija obbligat lill-Istati Membri 
jwaqqfu korpi indipendent ta' superviżjoni fil-qasam tal-verifika tal-kontijiet, il-kriżi kixfet 
id-defiċjenzi fis-superviżjoni tad-ditti tal-verifika tal-kontijiet u in partikolari tal-korpi ta' 
superviżjoni ta' kooperazzjoni Ewropea. Tajjeb li l-Kummissjoni tippreżenta pjan sal-1 ta' 
Lulju 2010 għall-inforzar tal-kooperazzjoni Komunitarja bejn il-korpi ta' sorveljanza tad-
ditti tal-verifika, u tissuġġerixxi li tali inforzar ikun skont linji simili għal dawk għall-
iżvilupp jew it-titjib tal-kumitati Lamfalussy.

Artikolu 14 – paragrafu 1 a (ġdid)

(1a) Sal-1 ta' Lulju 2010, il-Kummissjoni għandha tippreżenta pjan għar-rinforzar tal-
kooperazzjoni Komunitarja bejn il-korpi ta' sorveljanza tad-ditti tal-verifika, inkluż kif 
jitwaqqaf u jiġi ffinanzjat korpi simili għal dawk in diżamina għal dawk li għandu x'jaqsam 
mal-kumitati Lamfalussy.

Ir-rapporteur maħtura Sinjura Van den Burg għall-Kumitat għall-Affarijiet Legali dwar il-
proposta msemmija aktar ’il fuq għal deċiżjoni tal-Parlament Ewropew u tal-Kunsill dwar it-
twaqqif ta' programm komunitarju għall-appoġġ tal-attivitajiet speċifiċi fil-qasam tas-servizzi 
finanzjarji, ir-rappurtaġġ finanzjarju u l-verifika tal-kontijiet hija lesta tipparteċipa bis-sħiħ 
fix-xogħol tal-Kumitat Ekonomiku u Monetarju dwar dan. 

Bħala konklużjoni, wara li eżamina l-kwestjoni fil-laqgħa tat-30 ta' Marzu 2009, il-Kumitat 
għall-Affarijiet Legali, unanimament1 iddeċieda li jirrakkomanda li l-Kumitat tiegħek, bħala l-
kumitat responsabbli, jipproċedi bl-analiżi tal-proposta hawn fuq imsemmija skont is-
suġġerimenti tiegħu.

Dejjem tiegħek,

Giuseppe Gargani 

1 Dawn il-Membri kienu preżenti: Giuseppe Gargani (Chairman), Francesco Enrico Speroni (Viċi-Chairman), 
Bert Doorn, Jean-Paul Gauzès, Neena Gill, Klaus-Heiner Lehne, Manuel Medina Ortega, Aloyzas Sakalas, Eva-
Riitta Siitonen, Diana Wallis, Jaroslav Zvěřina, Tadeusz Zwiefka

11.3.2009
OPINJONI TAL-KUMITAT GĦALL-BAĠITS

għall-Kumitat għall-Affarijiet Ekonomiċi u Monetarji

dwar il-proposta għal deċiżjoni tal-Parlament Ewropew u tal-Kunsill dwar il-ħolqien ta' 
programm tal-Komunità li jappoġġja l-attivitajiet speċifiċi fil-qasam tas-servizzi finanzjarji, 
ir-rappurtar finanzjarju u l-verifika
(COM(2009)0014 – C6-0031/2009 – 2009/0001(COD))

Rapporteur għal opinjoni: Gary Titley

ĠUSTIFIKAZZJONI QASIRA

Il-Proposta tal-Kummissjoni
Il-Kummissjoni tipproponi li tistabbilixxi programm tal-Komunità, li jipprovdi finanzjament 
dirett mill-baġit tal-Komunita għat-Tliet Kumitati ta' Superviżuri tal-UE (il-Kumitat ta' 
Regolaturi Ewropej tat-Titoli - CESR, il-Kumitat tas-Superviżuri Bankarji Ewropej - CEBS u 
l-Kumitat tas-Superviżuri Ewropej tal-Assigurazzjonijiet u l-Pensjonijiet tax-Xogħol 
(CEIOPS) u għal entitajiet internazzjonali u Ewropej ewlenin involuti fil-proċess ta' ffissar 
tal-istandards għar-rappurtar u l-verifikar finanzjarju. Dawn l-entitajiet huma l-Fondazzjoni 
tal-Kumitat tal-Istandards Internazzjonali tal-Kontabilità (IASCF), il-Grupp Konsultattiv 
Ewropew għar-Rappurtar Finanzjarju (EFRAG) u l-Bord tal-Iskrutinju tal-Interess Pubbliku 
(PIOB).

Skont il-Kummissjoni, iffinanzjar stabbli, diversifikat, sod u adegwat ta' dawn l-entitajiet se 
jippermettilhom li jwettqu l-missjoni tagħhom b'mod indipendenti u effiċjenti. Konverġenza u 
koperazzjoni superviżorja msaħħa se tikkontribwixxu għall-istabilità tas-swieq finanzjarji. Fl-
istess ħin, il-kwalità għolja ta' regoli ta' rappurtar u verfikar finanzjarju armonizzat 
internazzjonali u ambjent ekwu għan-negozji Ewropej dwar is-swieq globali huma ta' 
importanza ewlenija għall-ħolqien ta' ambjent kummerċjali favorevoli. Il-kontribuzzjoni 
Ewropea għad-dibattitu internazzjonali dwar il-kontabilità għandha tiżdied ukoll billi jissaħħu 
r-riżorsi u l-irwol tal-EFRAG. 

Il-kontribuzzjonijiet għandhom jammontaw għal 36.2 miljun euro u għandhom ikopru l-
perjodu mill-1 ta' Jannar 2010 sal-31 ta' Diċembru 2013.  Il-proposta tinvolvi kofinanzjament 
mill-benefiċjarji bl-użu tal-fondi proprji tagħhom jew fondi miksuba minn partijiet terzi 
(pereżempju, organizzazzjonijiet membri, il-partijiet interessati).

Il-proposta tinvolvi programmar mill-ġdid tal-intestatura rilevanti fil-perspettiva finanzjarja 
(i.e. intestatura 1a), u ma għandha ebda implikazzjonijiet finanzjarji fuq id-dħul.

Il-pożizzjoni tar-rapporteur għal opinjoni

1. Fil-klima ekonomika attwali nilqgħu l-proposta tal-Kummissjoni, bi tfakkira partikulari 
għall-opinjoni ta' Settembru 2008 tal-Parlament Ewropew li titlob sabiex "ikun previst 
finanzjament biżżejjed għat-twaqqif ta' standards internazzjonali tal-kontabilità".

2. Iqis li l-ammont ta' referenza indikat fil-proposta leġiżlattiva hija kompatibbli mal-limitu 
tas-subintestatura 1a tal-qafas finanzjarju pluriennali attwali 2007-2013, iżda jinnota li dan 
inaqqas il-marġni disponibbli li jista' jkollu implikazzjonijiet għall-iffinanzjar ta' proġetti 
futuri f'dik l-intestatura. Minħabba f'hekk ir-Rapporteur jilqa' b'sodisfazzjon l-ammont propost 
mill-Kummissjoni iżda ma jirrakkomandax żieda, sakemm ma jkunx ġie muri ċar il-bżonn 
għaliha. 

3. Il-Kummissjoni teħtieġ tikkjarifika jekk l-entitajiet imsemmija fil-proposta tal-
Kummissjoni humiex se jsiru kważi aġenziji tal-UE, minħabba li jkunu rċevew finanzjament 
mill-Komunità. Jekk dan ikun il-każ, ifakkar lill-Kummissjoni u lill-Kunsill fil-bżonn li jkun 
irrispettat l-Artikolu 47  tal-IIA tas-17 ta' Mejju 2006, ladarba r-riżorsi finanzjarji biex 
jinħolqu aġenziji ġodda huma limitati ħafna minħabba l-marġni attwali taħt kull intestatura.

EMENDI

Il-Kumitat għall-Baġits jistieden lill-Kumitat għall-Affarijiet Ekonomiċi u Monetarji, bħala l-
kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Abbozz ta' riżoluzzjoni leġiżlattiva
Paragrafu 1 a (ġdid)

Abbozz ta' riżoluzzjoni leġiżlattiva Emenda

1a. Iqis li l-ammont ta' referenza indikat 
fil-proposta leġiżlattiva irid ikun 
kumpatibbli mal-limitu tal-intestatura 1a 
tal-Qafas Finanzjarju Pluriennali (MFF) 
2007-2013 u jirrimarka li l-ammont 
annwali għandu jiġi deċiż fil-proċedura 
baġitarja annwali skont id-
dispożizzjonijiet tal-Punt 37 tal-Ftehima 
Interistituzzjonali (IIA) tas-17 ta' Mejju 
2006;

Emenda 2

Abbozz ta' riżoluzzjoni leġiżlattiva
Paragrafu 1 b (ġdid)

Abbozz ta' riżoluzzjoni leġiżlattiva Emenda

1b. Iqis li, jekk l-entitajiet Ewropej 
kofinanzjati mill-"Programm għall-
appoġġ ta' attivitajiet speċifiċi fil-qasam 
tas-servizzi finanzjarji, tar-rappurtar 
finanzjarju u l-verifika" jsiru aġenziji, il-
Punt 47 ta' IIA msemmi hawn fuq 
għandu japplika;

Emenda 3

Proposta għal deċiżjoni 
Artikolu 14 – paragrafu 1 – parti introduttorja

Abbozz ta' proposta tal-Kummissjoni Emenda

1. Il-Kummissjoni għandha, mhux aktar 
tard mill-31 ta’ Diċembru 2014, 
tippreżenta rapport abbażi, fost l-oħrajn, 
tar-rapporti annwali msemmija fl-
Artikolu 11(1), lill-Parlament Ewropew u 
l-Kunsill dwar l-ilħiq tal-għanijiet tal-
Programm.

1. Il-Kummissjoni għandha, mhux aktar 
tard minn 6 xhur qabel ma jintemm il-
programm, tippreżenta rapport abbażi, fost 
l-oħrajn, tar-rapporti annwali msemmija fl-
Artikolu 11(1), lill-Parlament Ewropew u 
l-Kunsill dwar l-ilħiq tal-għanijiet tal-
Programm.

